
Република Северна Македонија                                                                                         

  МИНИСТЕРСТВО ЗА ТРУД И                                                                                  

     СОЦИЈАЛНА ПОЛИТИКА                                                                                           

            ИП1  број 16-180
          18.08.2020 година                                                                                        

                    С  к  о  п  ј  e
                          Инспекторите од Секторот за инспекциски надзор  во областа на  социјалната заштита и заштита на децата при Министерството за труд и социјална политика врз основа на член 338 од Законот за социјалната заштита („Службен весник на Република Северна Македонија,, број 104/2019,  146/2019 и 275/2019 ), (во натамошниот текст: Законот), а за отстранување на недостатоците и неправилностите утврдени со Записник ИП1 број 16-180 од 18.08.2020  година за извршен вонреден инспекциски надзор во ЈУ Меѓуопштински центар за социјална работа Неготино(во натамошниот текст: Центарот ),  застапуван од  Директорот Вијолета Тасева, донесоа
Р   Е   Ш   Е   Н   И   Е
                  Се наредува на  Директорот на ЈУ Меѓуопштински центар за социјална работа на Неготино, Виолета Тасева за отстранување на констатираните недостатоци и неправилности во примената на Законот за социјалната заштита, Законот за семејството, Законот за превенција, спречување и заштита од семејно насилство, подзаконските, општите, поединечните и другите акти донесени врз нивна основа, да ги преземе следните мерки во роковите и од страна на одговорните лица:
                1. Центарот веднаш по добиеното сознание, односно пријава од родител за сторено семејно насилство врз малолетно дете уште при првиот непосредниот контакт , да го информира родителот за правата, за мерките за заштита на детето пријавено како жртва и да го потполнува  Прашалникот за проценка на загрозеноста на животот и здравјето на жртвата, децата и членовите на семејството во писмена форма на образец број 2, поради итност на постапката, согласно член 7 од Законот за превенција, спречување и заштита од семејно насилство и член 3, 4,  и 6 од Правилникот за начинот на спроведување и следење на мерките за заштита на жртвата на семејно насилство преземени од центарот за социјална работа и за начинот на следење на изречените привремени мерки за заштита  („Службен весник на Република Македонија” број 17/2015). 
 Рок: 30  дена по приемот на решението
2. Центарот по добиено известување, односно сознание за сторено семејно насилство врз лице, од МВР ПС ОН , да  бара веднаш а најдоцна во рок 24 часа од преземените дејствија, службената документација и известувањата да му бидат доставени, согласно член 21 од Законот за превенција спречување и заштита од семејното насилство.

Рок: 30  дена по приемот на решението

              
3. Центарот во случај кога има сознание за загрозување на живот и здравје на дете при семејно насилство, да го обезбеди мултисекторскиот стручен тим и во безбедносниот 
план да предвиди мерки и активности кои ќе треба да се спроведат за помош на детето, согласно член 23 став 4 од Законот за превенција, спречување и заштита од семејно насилство и член 7, 8 и 9 од Правилникот за начинот на спроведување и следење на мерките за заштита на жртвата на семејно насилство преземени од центарот за социјална работа и за начинот на следење на изречените привремени мерки за заштита („Службен весник на Република Македонија” број 17/2015). 

  Рок: 30  дена по приемот на решението

                         4. Се задолжува директорот на Центарот, веднаш по истекот на рокот определен   за извршување на инспекциските мерки, а најдоцна во рок од три дена писмено да ги извести инспекторите за социјална заштита од Секторот за инспекциски надзор во областа на социјалната заштита и заштита на децата, дали се извршени инспекциските мерки определени за отстранување на констатираните неправилности во работата на Центарот, согласно член 334 став 4 од Законот за социјалната заштита.
   

     Жалбата не го задржува извршувањето на решението согласно член 340 став 2 од  Законот.                                                                                                                                                                                                    
О б р а з л о ж е н и е
                  Инспекторите од Секторот за инспекциски надзор во областа на социјалната заштита и заштитата на децата при Министерството за  труд и социјална политика, извршија вонреден инспекциски надзор во ЈУ Меѓуопштински центар за социјална работа  Неготино на ден 08.07 и 17.08.2020 година во предметот на С. и И. И. од Неготино, во постапката за развод на брак, уредување на лични односи и непосредно контакти на дете со родител со кого не живее и во постапка за извршено семејно насилство од таткото И.  врз малолетниот син Н, а во врска со поднесена иницијатива од Нараоден правобранител за спроведување на вонреден инспекциски надзор ИП1 број 16-180  од 29.06.2020 година.
                     Инспекцискиот надзор е извршен над применувањето и спроведувањето на Законот за социјалната заштита, Законот за семејството, Законот за превенција, спречување и заштита од семејно насилство, подзаконските, општите, поединечните и другите акти донесени врз нивна основа.
                  За извршениот инспекциски надзор и констатираната состојба, инспекторите составија Записник ИП1 број 16-180 од 18.08.2020 година.
                Согласно член 338 од Законот се донесе решение како во диспозитивот.      
                  Решено во Секторот за инспекциски надзор  во областа на  социјалната заштита и заштита на децата  при Министерството за  труд и социјална политика на ден 18.08.2020 година под ИП1 број  16-180.
              Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 15 дена од денот на приемот на решението.    
               Жалбата се таксира со 250,00 (двеста и педесет) денари администартивни таксени марки и се поднесува во два примероци.
                                                                                                     Инспектори за сцијална заштита:
                                                                                                             Зоранчо Стојанов
                                                                                                                            Мијалче Стојанов
                                                                                                                             Никола Димитровски

